
Majlis Ugama Islam Singapura  

Khutbah Jumaat  

19 April 2024 / 10 Syawal 1445H  

Membudayakan Nilai dan Amalan Murni Pasca Ramadan 

 

Sidang Jumaat yang dirahmati Allah, 

Mari kita terus berusaha untuk meningkatkan ketakwaan kita 

kepada Allah s.w.t. Laksanakan segala perintah-Nya dan 

tinggalkan segala tegahan-Nya. Semoga kita kekal istiqamah 

sehingga hari ini dalam mencerna nilai dan amalan murni yang 

kita kerjakan di bulan Ramadan lalu. Amin. 

Para jemaah sekalian,  

Begitu cepat masa berlalu, hari ini adalah Jumaat kedua dalam 

bulan Syawal. Dan antara kelaziman yang dilakukan pada bulan 

ini adalah tradisi kunjung-mengunjung untuk mengukuhkan 

hubungan silaturahim sesama kita. Inilah amalan dan nilai murni 

yang baik dilakukan secara berterusan. 

Para ulama silam juga sentiasa berusaha mengisi ruang hidup 

mereka dengan nilai-nilai yang menjurus ke arah ketaatan dan 

kebaikan. Mereka khuatir jika apa yang diusahakan tidak cukup 

di sisi Allah s.w.t. Hayatilah bersama firman Allah dalam surah 

al-Mukminun, ayat 60-61: 

 

Yang bermaksud: “Dan orang-orang yang memberikan apa yang 

telah mereka berikan, dengan hati yang gementar, (kerana 

mereka tahu bahawa) sesungguhnya mereka akan kembali 

kepada Tuhan mereka. Mereka itu bersegera (merebut peluang) 

kebajikan, dan merekalah orang-orang yang mendahului 

memperolehnya.” 

Begitulah amal kebajikan yang dilakukan oleh mereka yang 

beriman dan beramal soleh. Mereka berterusan melakukan apa 

sahaja kebaikan bagi meraih rahmat Allah s.w.t. Mereka merasa 

takut sekiranya nyawa yang dipinjamkan disia-siakan sehingga 

amalan semasa hidup tidak diterima Allah. 

Para jemaah yang dikasihi, 

Saya mengajak jemaah sekalian mengimbas kembali bibit-bibit 

kemanisan beramal dan beribadah di bulan Ramadan lalu. 

Bukankah kita telah berusaha dengan gigih sejak awal bulan 

tersebut untuk merebut pahala yang dijanjikan Allah? Tidakkah 

kita melipat gandakan ibadah dan kebajikan di penghujung 

Ramadan kerana mengejar anugerah Lailatul Qadar? Kita juga 

bersama memenuhi saf solat di masjid atau di qaryah untuk 

berjemaah dan berdoa untuk saudara kita yang sedang 

berhadapan dengan krisis kemanusiaan. 

Di luar aktiviti masjid dan peribadatan pula, tidakkah kita juga 

telah bersama menyaksikan ramai kalangan masyarakat 

menyinsing lengan di siang Ramadan untuk membantu mereka 

yang kurang kemampuan. Ramai juga yang menderma bagi 

membantu mereka yang memerlukan. Alhamdulillah, kita 

bersyukur kepada Allah kerana dengan izin-Nya kita dapat 

melakukan amalan-amalan tersebut dengan sebaik mungkin.  

Namun persoalan selanjutnya, adakah kebaikan-kebaikan itu 

hanya dilakukan pada bulan Ramadan sahaja? Adakah Allah 

hanya mengurniakan pahala di bulan Ramadan sahaja? 

Jawapannya pasti tidak. Allah ingin kita semua terus beramal 

kerana Dia suka amalan yang berterusan. Nabi s.a.w. bersabda: 

ِ مَا دُووِمَ عَلَيْهِ وَإنِْ قَلَّ   إنَِّ أحََبَّ الأعَْمَالِ إلِىَ اللََّّ

Yang bermaksud: “…Sesungguhnya amalan yang paling disukai 

Allah adalah yang berterusan walaupun sedikit.” (Hadis riwayat 

Imam Muslim). 

Saudaraku, 

Jika kita ikhlas menginginkan rahmat dan keredaan Allah, maka 

kita perlu terus membudayakan nilai dan amalan yang baik 

sepanjang hayat.  

Justeru, sama-samalah kita teruskan usaha memelihara ibadah 

dan amal kebajikan kita. Teruskan memanjatkan doa untuk diri 

kita, ahli keluarga, kenalan dan taulan serta saudara kita yang 

sedang berhadapan dengan ujian. Jangan sekali-kali kita 

berhenti dan berputus asa dengan bantuan Allah s.w.t. Kerana 

Dia mendengar setiap luahan, rintihan hati dan mengetahui 

kesungguhan kita dalam berdoa. Allah pasti akan mengabulkan 

doa dan hajat kita pada masa dan keadaan yang sesuai. 

Selain itu saudaraku, teruskan berinfak serta menghulurkan 

sumbangan dan bantuan kepada sesiapa sahaja yang 

memerlukan. Kita isikan ruang hidup kita dengan memberi 

manfaat kepada sesiapa sahaja di sekeliling kita kerana itu juga 

ciri terbaik dan terpuji seorang hamba, seperti mana yang 

diingatkan oleh Nabi s.a.w. dalam sebuah hadis yang 

bermaksud: “Sebaik-baik manusia adalah yang paling 

bermanfaat bagi sekalian manusia.”  (Hadis riwayat Imam al-

Tabrani). 

Para jemaah sekalian, 

Setiap dari kita inginkan kejayaan dalam kehidupan di dunia dan 

di akhirat. Oleh itu, sama-samalah kita menghidupkan nilai dan 

amalan murni sepanjang bulan Ramadan lalu secara istiqamah 

dan berterusan. Ingatlah firman Allah s.w.t.: 

 

Yang bermaksud: “Sesungguhnya orang-orang yang 

mengatakan: "Tuhan kami ialah Allah" kemudian mereka 

beristiqamah, maka malaikat akan turun kepada mereka dengan 

mengatakan: "Janganlah kamu takut dan janganlah merasa 

sedih; dan gembirakanlah mereka dengan syurga yang telah 

dijanjikan Allah kepadamu." (Surah Fussilat, ayat 30). 

Semoga Allah s.w.t. menerima segala amalan kita, dan 

menempatkan kita bersama orang-orang soleh yang diberkati 

amalannya. Amin ya Rabbal ‘Alamin.  

هُوَ   إينَّهُ  فاَسْتَ غْفيرُوهُ  وَلَكُمْ،  لِي  العَظييْمَ  اَلله  وَأَسْتَ غْفيرُ  هَذَا  قَ وْلِي  أَقُ وْلُ 

يْم  الغَفُوْرُ الرَّحي

KHUTBAH KEDUA  
 

وَأَشْهَدُ أَن لََ إيلَهَ إيلََّ اللهُ وَحْدَهُ لََ شَرييكَ الحمَْدُ للهي حََْدًا كَثييراً كَمَا أَمَرَ،  
لَهُ، وَأَشْهَدُ أَنَّ سَي يدَنََ مَُُمَّدًا عَبْدُهُ وَرَسُولهُُ. اللَّهُمَّ صَل ي وَسَل يمْ عَلَى سَي يدينََ  

عيبَادَ الله، فَ يَا  بَ عْدُ،  أَمَّا  أَجَْْعييَن.  وَأَصْحَابيهي  آليهي  وَعَلَى  اَلله    مَُُمَّدٍ  ايت َّقُوا 
 تَ عَالََ فييمَا أَمَرَ، وَانتَ هُوا عَمَّا نََاَكُم عَنْهُ وَزجََرَ.

حَيْثُ   بيذَليكَ  أَمَرَنََ اللهُ  فَ قَدْ  الْمُصْطَفَى،  النَّبي ي  عَلَى  وَسَل يمُوا  صَلُّوا  أَلََ 
ي  يَ ا أَي ُّهَا الَّذيينَ  قاَل فِي كيتَابيهي العَزييزي: إينَّ اَلله وَمَلََئيكَتَهُ   يُصَلُّونَ عَلَى النَّبي

ءَامَنُوا صَلُّوا عَلَيهي وَسَل يمُوا تَسْلييمًا. اللَّهُمَّ صَل ي وَسَل يمْ وَبََريكْ عَلَى سَي يدينََ  
  مَُُمَّدٍ وَعَلَى آلي سَي يدينََ مَُُمَّدٍ.

 

المهَْديي يينَ  ديينَ  الرَّاشي الخلَُفَاءي  عَني  اللَّهُمَّ  وَعُمَرَ    سَادَاتينَا  وَارْضَ  بَكْرٍ  أَبِي 
، وَعَن بقَييَّةي الصَّحَابةَي وَالقَرَابةَي وَالتَّابيعييَن، وَتََبيعيي التَّابيعييَن،  وَعُثْمَانَ وَعَليي ي

  وَعَنَّا مَعَهُم وَفييهيم بيرَحَْتَيكَ يََ أَرْحَمَ الرَّاحَيييَن.
 

نهُم  ، الَأحْيَاءي مي ، وَالمسُْليمييَن وَالمسُْليمَاتي نَاتي نييَن وَالمؤُْمي اللَّهُمَّ اغْفيرْ ليلمُؤْمي
ظَهَرَ   مَا  وَالميحَنَ،  وَالزَّلََزيلَ  وَالوَبََءَ  البَلََءَ  عَنَّا  ادْفَعْ  اللَّهُمَّ   . وَالَأمْوَاتي

هَا وَمَا بَطَنَ، عَن بَ لَدينََ خَاصَّةً، وَسَائي  ن ْ ري البُ لْدَاني عَامَّةً، يََ رَبَّ العَالَمييَن.  مي
مَكَانٍ   ْ كُلي   وَفِي فيليسْطييَن  وَفِي  غَزَّة  فِي  اْلمسُْتَضْعَفييْنَ  إيخْوَانَ نَا  انْصُرْ  الَلَّهُمَّ 

هُمْ اللَّهُمَّ بَد يلْ خَوْفَ هُمْ أَمْنًا، وَحُزْنََمُْ فَ رَحًا، وَهََّ   .عَامَّةً، يََ أَرْحَمَ الرَّاحَييينَ 

رَةي حَسَنَةً،   فَ رَجًا، يََ رَبَّ العَالَمييَن. نيَا حَسَنَةً، وَفِي الآخي ربَ َّنَا آتينَا فِي الدُّ
   وَقينَا عَذَابَ النَّاري.

 

هَى عَني   حْسَاني وَإييتَاءي ذيي القُرْبََ، وَيَ ن ْ لعَدْلي وَالإي عيبَادَ اللهي، إينَّ اَلله يََْمُرُ بَي
  ، يعَيظُكُمْ لَعَلَّكُمْ تَذكََّرُونَ، فاَذكُرُوا اَلله العَظييمَ الفَحْشَاءي وَالمنُكَري وَالبَ غْيي

يَذْكُركُْمْ، وَاشْكُرُوهُ عَلَى نيعَميهي يزَيدكُْمْ، وَاسْأَلُوهُ مين فَضْليهي يُ عْطيكُم، وَلَذيكْرُ  
  اللهي أَكْبََُ، وَاللهُ يَ عْلَمُ مَا تَصْنَ عُونَ.

 


